
EUROPAKO BATASUNA. Adituen ustez 2020rako EBko petrolioaren 0/090 inportatu egingo da 

Petrolio erreserbak 120 egunera 
luzatzea proposatu du Bruselak 
Petrolio eta gas hornikuntzak era bateratuan kudeatzeko bi proposamen aurkeztuko ditu 

Erredakzioa I DONOSTIA 

Europako Batzordeak petrolio 
eta gas erreserbak era batera
tuan kudeatzeko bi proposa
men onartu zituen atzo Bruse
lan. Bi proposamenen helburua 
«EBko energia hornikuntzen 
segurtasuna hobetzea» da, Eu
ropako exekutiboak helarazita
ko agirian azaldu zuenaren ara
bera. Petrolio erreserbak ere 
handitu nahi dituzte. 

Europako Energia eta Ga
rraio komisarioak, Loyola de 
Palacioren iritziz, «EBk hidro
karburoen hornikuntzarako 
duen kanporako menpekotasu
na, Europako ekonomientzako 
arrisku garrantzitsua da». 

Izan ere, Europako Batasune
an kontsumitzen den petrolioa
ren %70 eta gas naturalaren 
%40 inportatu egiten dira. Eta 
adituek diotenez, 2020rako 
%90 eta % 70 izango dira, hurre
nez hurren, kopuru horiek. 

Horregatik, eta egungo egoe
ra geopolitikoak eragiten di
tuen segurtasnik ezak kontuan 
izanda, «ezinbestekoa da ener
gia prezio egokietan eskuraga
rri izatea bermatzen duten me
kanismoak izatea», Loyolaren 
esanetan. Hala, Batzordeak 
onartu dituen proposamenak 
jarraituz, erreserba estrategiko
akmodu solidarioan erabili ahal 
izango dira hornikuntza eteteko 
arriskua sortzen denean, eta 
prezioen gorabehera handiak 
saihestu ahal izango dira. 

Batzordeak petrolio erreser
ba estrategikoak handitzeko as
moa ere azaldu du. Egun, erre
serba horiek 90 eguneko kon
tsumokoaren adinakoak dira. 

Frits Bolkestein EBko fiskalitate komisarioa eta Loyola de Palacio Energia eta Garraio komisarioa. 

Asmoa kopuru hori 120 egune
ra handitzea litzateke. 

Proposamenak EBko herrial
de guztiek petrolio erreserbak 
kudeatzeko organismo publiko 
bat sortzea jasotzen du. Gaine
ra, herrialde bakoitzeko ordez
kari batek osatutako batzordea 
eratu nahi da, larrialdi egoere
tan neurriak hartu ahal izateko. 

Petrolioaren merkatuan ziur
tasunik eza nagusi den garaio
tan onartu dira proposamenok. 
AEBek Iraki erasoko dioten us
tearekin prezioek gorantz egin 
dute abiada bizian irailean. 
Brent upela, atzo, 28,5 dolarre
tik hurbil geratu zen, hil hasie
ran baino dolar bat gehiago. 

EDARI ALKOHOLDUNEN GAIN ZERGAK 

Ardoaren zergatzea ezbaian 
EBko komisarioek alkoholdun edarien zergen inguruko ezta
baida izan zuten atzo. EBko Fiskalitate arduradun Frits Bol
kesteinek fiskalitatea herrialde guztietan berdintzeko eta ar
doari zerga ezartzeko proposamenak aurkeztu zituen. Ezta
baidan, Europako Batzordeko bozeramaile Jonathan Faullek 
adierazi zuenez, «ikuspuntu ezberdinak» agertu ziren, «anizta
sun kulturala» eta «gai korapilatsua» zirela medio. Horregatik, 
«gaiak hausnarketa handiagoa beharko du», esan zuen. Hala 
ere, iritzi banaketa ardoa ekoizten duten herrialdeen eta ez du
tenen artean izan zela esan zuen batek baino gehiagok. Izan 
ere, Espainia, Frantzia, Italia eta Grezia izan ziren aurka ager
tu ziren etako batzuk. Bolkesteinek, bere aldetik, proposamen 
formala aurkeztuko du, baina ez du esan noiz. 

ENPRESAK. Brasilgo erreala eta Mexikoko pesoaren balio-gutxitzea salmenten jaitsieraren eragile dira 

Erredakzioa I BILBO 

Irailaren 11 k eta Intifadaren on
doriek euren enpresan eragina 
izan dutela iragarri du Irizar au
tobus ekoizleak. Irizarreko mar
ketin arduradun Jon Ander Mu
fiagorrik azaldu duenez, turis
moaren sektorean emandako 
beherapenak autobusen eska
rian eragin du. 

Bestalde, Palestinako lurral
dean egin Intifadarako deiak 
ere Israelgo salmentak murriz
tu ditu. Izan ere, Israelgo mer
katua garrantzitsua da oso eus-

Irailaren 11 k eta Intifadak 
eragindako krisiei egotzi dio 
Irizarrek eskarien jaitsiera 
kal enpresarentzat. Aitzitik, 
beste merkatuetan, hala nola, 
Brasil eta Mexikoko diruen ba
lio-gutxitzea -euroa eta dola
rrarekin alderatuz gero- izan 
da jaitsieraren eragile. 

Enpresak argitaratutako da
tuek salmenta eta eskariaren 
gutxitzea islatzen dute. Israe
len, 2000. urtean sektoreko le-

hena zen Irizar, 350 autobus 
saldu zituelarik. Aurten, ostera, 
70 inguru besterik ez ditu eskai
ni. Bestetik, Brasil, Mexiko, Txi
na eta Marokoko merkatuetan 
duela bi urteko zenbatekoak 
mantendu ziren iaz; hain zuzen, 
2.000 autobus inguru. Aurten 
ere mantentzea espero dute; 
toki batzuetako galerak bestee-

tako ekoizpen handiagoarekin 
orekatuz. Etxeko lantegi tik Or
maiztegitik (Gipuzkoa), 2002an 
1.150 autobus saltzeko espe
rantza dutela azaldu dute en
presatik. 2001eko kopuru bera 
da; hala ere aurreko urtean bai
no 300 gutxiago. 

Egun, Irizarrek Industri ibil
gailuen erakustazokan hartzen 
du parte, Hannoverren ospa
tzen ari dena (Alemania). PB 
autobusa aurten du bertan, 12,2 
m luzera duena eta 48 eserleku. 
Iaz horrelako 500 saldu zituen 
Espainian. 

SINDIKATUAK 

Iberdrolak argi 
neurgailuen 
zerbitzurako 
ABLEak baliatzea 
salatu du ELAk 

Erredakzioa I BILBO 

ELAk salatu duenez, Biz
kaiko argi kontsumoa 
neurtzen duten neurgai
luenjarraipena egiteko al
di baterako lan-enpresak 
erabili ditu Iberdrolak. 

Horren bueltan, egin
behar hori zuen enpresa
rekin kontratua bukatu
tzat eman zuen Iberdro
lak lehenago. Ondorioz, 
30 lagun inguru lan barik 
geratu ziren. 

ELAren ustez, «milioika 
zenbatzen diren mozki
nak dituelako harro tzen 
den enpresak, ABLE eta 
azpikontratatutako langi
leei, soldata hain kaska
rrak ordaintzea onartezi
na da». 

Neurgailuen ardurara
ko kontratatzen diren en
presak epe laburrean 
hainbeste aldatzea, zerbi
tzuaren kalitatea txartzen 
duela dio ELAk. 

Konkurtso legeaz 
«berandu eta 
txarto» arduratu 
dela egotzi dio 
UGTk ELAri 

Erredakzioa I BILBO 

Konkurtso legeari dago
kiolarik, «era desegokian 
eta berandu» arduratu de
la egotzi dio UGTk ELAri. 
UGTk, iazko urrian salatu 
zuen CCOO eta CIGekin 
batera PPren lege proiek
tua. 

ELA «trikimailutan» 
aritu dela diote; «beste 
sindikatuak arduratu ez 
direla esan dutelako, ar
durarik hartu ez dute
nak eurak izan dira». 
UGTk dio lege proiektua
ren aurka salaketak egin
da dituztela eta alegazio
ak aurkeztuta, eta ELAri 
emendakinik ez plaza
ratzea leporatu dio. Al
de horretatik «beran
du dabiltzala; eta txarto 
egin dutela, legearen kon
trako kritika Espainia
ko Estatuko sindikatuen 
aurka egiteko erabili du
telako». 

«Bere sektakeriak eta 
sindikatuko korporatibis
moak, bere larderia eta 
hegemonia nahiei lotuta 
etsaia zein den bereiztea 
oztopatu diote» ELAri. 


